
IHE OMUMU NKE ASATO

ODIDI NKE JISOS

8.1 NMALITE OKWU

Obu ezi ihe nwute n’ime echiche nke ndi kwere ekwe ihu na onye nweayi Jisos kraist enwetagh nsopuru na nbuli elu kwesiri ka enye ya n’ihi nmeri nke omeriri nmehie site n’ezi otuto nke omume ya.  Ihe ozizi na okwukwe nke “Chineke ato n’ime otu” n’egosi n’ezie na Jisos bu Chineke n’onwe ya.  Le, Chineke abughi onye madu puru inwa onwunwa –(Jemes 1:13) ya onwe ya adigh kwa emehie, nka negosikwa na kraist adigh esonye n’ibu agha nke ime nmehi.  Ndu nke obiri n’elu uwa bu ihe negosi odidi ya, amam ihe ya nke kariri nke madu elu, n’enwegh nmetuta nke mo na oghoro nke madu, n’ihi na ihe ndia adigh emetu ndu ya.

N’uzo nke ozo, “Ndi ot’nke Mormon” Na ndi Ama Jehova adigh ekwenye na Kraist bu nani ot’okpara Chineke huru n’anya.  N’ihi nka, kraist enwegh ike iyi mo-ozi ma obu nwa Josef.  Otutu madu chere na n’oge ndu ya n’uwa, na udi oyiye nke aru ya diri n’udi aru Adam tutu omehie.  Nagbanyegh ozizi nke Akwukwo- nso, onwegh ihe negosi na Chineke sitere na aja kpua Adam, ebe Chineke kere Jisos kraist n’ibu nani ot’okpara ya site n’afo nwagbogho namagh nwoke bu Meri. Obu ezie na Jisos enwegh nna nke uwa nka, ma aturu ime ya, ma muo kwa ya dika ayi n’uzo ndi ozo.  Otutu madu adigh ekwenye na onye nwere udi aru nke nmehie nwere ike inwe udi aru nke zuru oke.  Obu udi ihe ndia nke bu kwa ihe n’egbochi n’ebe ezi okwukwe n’ime kraist Jisos di.   Ma n’ikwenye na Jisos diri n’udi ayi, ma onwegh ajo omume, odigh nfe na ona emeri onwunwa.  Ihe odidi nke Akwukwo Nso n’eweghachi otutu ihe ama nke ezi ndu ya, ozo, otutu ebe N’akwukwo Nso nagonari ya n’ obu Chineke n’ibia n’ezi amam ihe na okwukwe n’ime ezi kraist. Okwere nghota na iche na obu-ri Chineke n’onwe ya, buru kwa onye zuru oke n’ezi omume. N’agbanyegh nmeri nke Jisos meriri nmehie ya na udi nke madu ya, ha n’eleda idi uku ya anya.

Krasit nwere oyiyi nke madu, n’ebu kwa ihe ngbu nke nmehie (Ndi Hib 4: 15) site n’iwere onwe ya tinye n’uzo nke Chineke, nario inye aka ya ka owe merie nmehie.  Nka ka Chineke were amara nye, ru-kwa na Chineke no-ri nime kraist neme ka ya onwe ya na uwa di n’ot nime Okpara ya (2 kor. 5:19) Jisos choro ka ayi soro n’ibu obe ya, ka ayi we nweta izu ike (Mat 11:29) echiche nka bu na ya onwe ya dika inyinya, dika ayi, na udi nke aru, ma ya onwe ya di ike nke uku karia.

8.2 IHE DI ICHE NETITI CHINEKE NA JISOS

Ezi ihe ngosi di, ka eweputa ya site na otutu ebe nke nakowa idi elu nke uku nke “Chineke di-ri n’ime kraist,” ya na ndi negosiputa odidi nke aru madu ya. Ma ahiri nke abua nka neme ka odi ike ka Akwukwo Nso gosiputa echiche nke neme ka ahu na Jisos no nime Chineke na onwe ya; “Chineke onwe ya nke ezi Chi” dika ozizi nke “Chi Ato nimeotu negosi ozizi nduhie. Okwu nka,”Chineke onwe-ya nke nke ezi Chi”, ka amalitere n’ogbako (nzuko) nke Nicea naro 325AD, eba echiche ikwu na Chineke di Chi ato nime ot’chi, ma ndi mbu ndi kwere na Kraist amatagh ihe nka bu. Okwu nka “Ato nimeotu aputagh ihe nime Akwukwo Nso. Ihe omumu nke itolu (9) geme ihe nchoputa nile nke kraist meri-ri nmehie, ya na onodu Chineke nime ya. Dika ayi namalite ihu omumu ndia, ka ayi cheta na nzoputa dabere n’ezi amam ihe nke ezi Jisos (Jon 3: 36, 6:53., 17:3) Ngwa, Ngwa, ayi biaru-ru n’ezi amam ihe nke nmeri nke nmehie na onwu, mgbe ahu ka aga amubata ayi ozo nime ya ka ayi we keta oke na nzoputa ya.

Ot’ nime ihe ido anya nke nchikota nke nnweko n’etiti Chineke na Jisos di na 1 Timo 2:5. “N’ihi na ot’chineke di, ot’onye ogbugbo di kwa netiti Chineke na madu, onye ya onwe ya bu Kraist Jisos. N’itughari uche nisi okwu ndia akpoturu aha, ha neduga n’okwu nmehie ndia.

· Oburu na ot’ Chineke di, odi oke aram ahu ka Jisos buru kwa Chineke. Oburu na Nna bu Chineke, Jisos aburu kwa Chineke, ihe nka putara bu na Chineke abua di. Ma n’ebe ayi di, obu nani ot’ Chineke bu Nna di. (1Ndi-Kor.8: 6) Chineke Nna bu nani ya bu Chineke. N’ihi nka, obu ihe nenwegh omume ka Chi ozo diri nke anakpo “Chineke Okpara”dika ozizi ugha nke ndi okwukwe Chi ato nimeotu n’ezi. Agba ochie nke Akwukwo nso negosi onwe ya dika ihe atu na Chineke bu Nna bu nani ot’ Chineke. Lee (Aisaia 63: 16, 64:8)    

· N’itukwasi ihe na nka, ot’ Chineke ahu. Onye ogbugbo di kwa nke bu kraist Jisos- nani ot’ onye ogbugbo. Okwu ahu bu “na” negosi ihe di iche n’ebe Kraist na Chineke di.

-
Nka negosi na ebe Kraist bu onye ogbugbo netiti Chineke na madu, na ono n’etiti madu na Chineke.  Obu onye ogbugbo n’etiti madu bu onye nmehie na Chineke nenwegh nmehie n;onwe ya.  “Kraist Jisos” arapugh madu n’obi abua maka ikowa onwe ya. Obu ezie na Pol nede ihe banyere nrigo n’elu igwe nke Jisos, odigh mgbe odere” Chineke bu Kraist Jisos”

Otutu mgbe ka anado ayi aka na nti si na.”Chineke abugh madu” (Onu Ogugu 23: 19, Hosia 11:9), Emere ka oputa ihe na Kraist bu nwa nke madu” dika akporo ya n’agba- ohu nke Akwukwo Nso” madu ahu bu kraist Jisos.  Akwukwo nke ndi Greek, ha kporo Jisos “nwa nke anthropos” nke bu  “nwa nke madu” kama “nwa aner” (di, Madu) Na echiche nke ndi Hibru “nwa nke madu” putara “madu nke nanwu anwu”(Aisaia 51:12) “N’ihi na ebe onwu sitere n’aka madu (Adam) nblite n’onwu nke ndi nwuru anwu site- kwara n’aka madu (Jisos) 1Ndi korint 15: 21.) Nagbanyegh akpo-kwara ya” okpara nke onye kachasi ihe nile elu, (Luk, 1:32) Ebe Chineke  bu onye bu onye kachasi ihe nile, nka negosi na obu nani ya kwe-si-ri idi kari elu; ebe Jisos bu nwa nke onye kachasi ihe nile elu, nka negosi na onwegh ike ibu Chineke n’onwe ya. Asusu ahu nke Nna na nwa nke anaekwu maka Chineke na Jisos neme ka oputa ihe na ha abua abugh ot’. Ebe nwa nwere ihe puru iche n’ebe Nna ya di, onwegh ike ibu ot’ ma obu buru kwa ogbo.  Enwere otutu ihe negosi ihe di iche n’ebe Chineke na Jisos di.  Ihe mgba ama ndia n’ezi na Jisos onwe ya abugh Chineke.

CHINEKE
JISOS

Nihi na Chineke bu onye anapugh iwere ihe ojo nwa Jemes 1:13.
Onye anwaworo nihe nile notu uzo ahu ananwa ayi. (Ndi Hibru 4:15).

Onye nani ya nwere anwugh anwu.  Obuna site na mgbe ebigh-ebi rue mgbe ebigh-ebi, Abuoma 90:2, 1 Tim 6:16
Nwa nke madu (Jisos) gano n’obi nke ala ubochi ato.  (Matiu 12:40, 16:210.

Onye odigh madu obula huworo Ya anya.  1 Tim 6:16, Opupu 33:20.
Ihe ayi (madu) jiworo anya ayi hu nke aka ayi metukwara 1 Jon 1:1.  Tulee nka.

Mgbe ananwa ayi ana amanye ayi ka ayi we me nhoro n’etiti ihe ojo na ezi ihe nke Chineke. Ayi nahoro inupuru Chineke isi, Kraist mekwara nhoro ma onwere obi ume ala. Odi kwa nfe ka ome nmehie obu ezie na odigh mgbe obula omehiere. Obu kwa ihe nabagh n’obi madu na Chineke nwere ike ime nmehie. Ayi negosiputa na nkpuru nke David nke ekwere nkwa na 2 Sam. 7: 12- 16 buri Kraist n’ezie. Ama okwu 14 nekwu na odi nfe ka Kraist mehie “Oburu na ome ajo omume, M’gewere nkpa n’aka madu dua ya odu.

8.3 UDI NKE JISOS

Okwu ahu bu “udi” negosi ihe ayi dika ya ma buru kwa ihe ahu.  Ayi egosiwo site na ihe omumu nke mbu na Akwukwo nso nekwu okwu maka nani udi abua- udi nke Chineke na udi nke madu.  Chineke enwegh ike inwu anwu site na odidi ya, ma obu onye apuru inwa onwunwa. Obu ihe doro anya na kraist adigh nani n’udi madu.  Site na okwu ahu bu udi (oyiyi) Obu ihe doro anya na kraist enwegh ike inwe udi abua notu mgbe.  Obu ihe amara nke oma na anwara kraist onwunwa dika ayi (Ndi-Hibru 4: 15) ma site nezi nmeri nke onwunwa ya ka owe nweike nke igbahara ayi nmehie. N’ihi na ayi enwegh onye isi nchu aja onye napugh iji obi so ayi; huko ahuhu nadigh ike anyi, kama, ayi nwere onye anwaworo n’ihe nile notu uzo ahu ananwa ayi- Ndi Hibi 4: 15 nakowa ezi okwu dika agasi na n’oge nmalite na ndi ufodu neche na ihe banyere madu adigh emetu Jisos n’obi. Onye na ede ihe odide nka nakowa na obugh otua.  Ihe metutara ayi newute Jisos.  Site na nmalite nke ozizi ugha nke “Chi ato nimeotu” ka eduhiere madu uzo inwe amam ihe maka odidi nke Jisos. Ihe nke si n’ime madu puta, nke ahu nemeru madu Matiu 7: 15-23 burukwa nto ala nke onwunwe ayi -.  Kama ananwa onye obula mgbe agu ihe ojo nke aka ya nadokpufuya Jemes 1:13- Obu ihe di nkpa ka Kraist nweoyiyi nke madu owe mata onwunwa ka owenwe ike imeri ya Ndi Hibru 2:14-18 ji otutu okwu chikotaha nile “Ya mere ebe umu-ntakiri ahu, ka ha ra (ayi) bu ndi nenweko anu aru na obara, (udi madu) Ya onwe ya (kraist) n’to’ uzo ahu ketakwara ihe ndia (odidi madu) ka owe site n’onwu me ka onye ahu ghara idi ire---------- ya bu ekwensu. N’ihi na obu ihe amara nke oma na obugh ndi mo-ozi ka onejide aka , kama onejide (udi nke) nkpuru Abraham aka. Ositere na ya ji ugwo ka ome ka oyie umu nna ya nihe nile, ka owe gho onye isi nchu aja di ebere. Ka owe me ka obi chineke juru nebe nmehie nke ndi nke ya di.  N’hi na ebe ya onwe ya huworo ahuhu site n’onwunwa anwara ya,  opuru inyere ndi ananwa aka”.

Ihe ogugu nka neme ezi nkowa na Jisos nwere udi na oyiye nke madu. Ya onwe ya n’ot’ uzo ahu keta-kwara ihe ndia (Ndi Hibru 2:14) Na nkeji nke okwua, Onewere okwu ato nwere ot’ nghota eme ka aghota ya nke oma.  Onwe ya “keta-kwara” ihe ndia.  Ihe ndeputa nka kwesiri ikwu si, o keta-kwara ihe ndia; kama, onakowa “o keta-ra ihe ndia.   Ndi Hibru 2:16 naluputa otuihe ahu na kraist enwetagh oyiyi nke mo-ozi, ebe obu nkpuru nke Abraham, onye biara ka oweta nzoputa nye igwe madu ndi cheghariri echeghari ndi gabu nkpuru nke Abraham. N’ihi nka odi nkpa ka Kriast nweudi nke madu.  N’uzo obula okwesiri ka eme ka oyia umu nna ya n’ihe nile (Ndi Hibru 2:17) ka owe ma ka obi Chineke  juru nebe nmehie nile nke ndi nke ya di site na aja nke  Kraist ji onwe ya  chua. Oburu na ekwue na Kraist adigh n’ezi oyiyi zuru oke nke madu, nka negosiputa enwegh ezi nto-ala nke ozi oma kraist. Mgbe obula ndi kwere ekwe nke amuworo ozo mehiere, ha nwere ike ibiakute Chineke, nekwuputa nmehie ha n’ime ekpere site na kraist (1Jon 1:9) Chineke matara nke oma na  anwara Kraist ka omehie notu aka ahu ma n’ihi na onwe ya zuru oke, we merie onwunwa ahu nke ha dara ada nime ya, n’ihi nka, Chineke were- kwa – ra  amara gbahara ayi n’ihi Kraist (ndi efesos 4:32) Obu ihe di oke nkpa ighota uzo eji nwa Kraist dika ayi, okwe-si- kwara inwe oyiyi ayi ime ka nka we di nfe. Ndi Hibru 2. 14 neme ka oputa ihe na Krasit nwere “aru na obara “ ime ka nka di nfe “ Chineke bu mo” (Jon 4:24) Site na okike, nagbanyegh na onwere ihe nke aru dika ”Mo” ma onwegh aru na obara.  Ebe Kriast nwere aru na  okike ya, nka putara na onwegh uzo obula oji  nweoyiyi Chineke n’oge ndu ya.

Ngbali nile nke madu na idebe okwu Chineke, nke bu, imeri onwunwa dum bu ihe kuru afo nala.  Ebe Chineke zitere okpara nke aka ya na oyiyi nke anu aru nke nmehie, na dika aja achuru n’ihi nmehie (Ndi Rom 8:3) N’mehie nka tugidere aka dika ihe nrite nke ayi nwere site n’okwukwe. Ayi enyewo nka uzo site na mgbe mbu, ma naga kwa n’iru ime nka, ma ugwu olu nke nmehie bu onwu” Ma n’isite na onodu ojo nka puta, madu gacho enyem aka sitere nebe ozo. Ya onwe enwegh ezi ozuzu, obu ihe diri, buru kwa ihe anu aru napugh igbaputa anu aru. Chineke we bata, we nye ayi okpara ya onye nwere “aru ayi nke nmehie “ bu ihe n’akpali ime nmehie nke ayi nwere. Kraist meriri onwunwa obula nke madu ozo nenwegh ike ya, nagbanyegh na onwere ike nke odidi na ime nmehie dika ayi di. Ndi Rom 8:3 nakowa anu aru kraist dika “ anu aru nmehie”. Ama okwu ole na ole na nmalite, Pol nekwu na ezi ihe adigh ebi nime ya n’anu aru, hu kwa ot’anu aru n’aluputara ya ihe ojo nebe iwu Chineke di (Ndi Rom 7:18-23) Site na ama-okwu ndia, obu ihe di oke nwute igu na Kraist nwere” aru nke nmehie, na Ndi Rom 8:3 Obu n’ihi nka, na n’ihi nmeri nke aru ahu ka ayi nwere ike ipu n’anu aru ayi, ebe Jisos matara nka nke oma maka nmehie nke aru onwe ya. Onwere ot’ mgbe akporo ya  “Ezi onye ozizi” na irara ya nye na odi nma ma zie kwa ezie na aru.  Ma ozara si” Gini mere inakpom ezi onye?  Odigh onye obula bu ezi onye, ma obugh ot’ onye, bu Chineke (Mak 10:17,18) N’oge ozo, ndi madu malitere igba ama maka idi uku nke Kraist n’ihi ihe iriba-ama ya nile nke oneme, Jisos anyagh isi na nka, Oraragh onwe ya nye n’aka ha nye na ntukwasi obi, “n’ihi na omara madu nile “ ya na nihi na odigh ya nkpa ka onye obula gbara madu ama n’ihi na ya onwe ya mara ihe di nime madu (Jon 2:23-25)   N’ihi oke amam ihe nke okike ya - “Omara ihe nile” banyere nka Kraist achogh otuto nke madu n’onwe ya n’ihi ihe nmezi nke onwe ya, ebe onahu na omara na ya  bu onye nezigh ezi na ndu ya.

8.4 UDI MADU NKE JISOS

Akwukwo ozi oma nwere otutu ogbugba ama ot’ Jisos jinwe udi aru nke madu.  Edeputara na ike gwuru ya, owe nodu ala otua n’uso isi iyi ahu inu miri (Jon  4: 6) Anya miri puru n’anya Jisos n’onwu Lazarus (Jon 11:35) Nke kariri uku, ihe ndeputa nke ula- azu nke ahuhu ya kwesiri ibu ezi ihe mgba ama nke udi aru madu ya” Ugbua ka nkpuru obim n’alo miri, ka okwenyere ka onekpere Chineke ekpere ka odoputa ya mgbe onogabiga onwu ya n’obe (Jon 12:27) Owe kpe ekpere si, Nnam, oburu na oga ekwe me, ka ikoa nke ahuhu na onwu gabigam ma obugh dika mu onwem nacho, kama dika gi onwe gi nacho ( Matiu 26:39) nka negosi na n’uzo ufodu” echiche” na obu ochicho nke di iche na  nke Chineke.

Nime ndu nile nke Kraist onewere ochicho ya nye naka Chineke nime njikere nke ikpe nke obe ya “ Mu onwem apugh ime ihe obula n’onwem: dika m’nanu ka M’nekpe: Ikpem zikwara ezi, n’ihi na etughm ihe mu onwem nacho, kama ihe onye ziterem nacho (Jon 5: 30) obu ihe doro anya na ochicho nke Kraist na Chineke puru iche na odigh mgbe Jisos ji buru Chineke.

Nime ndu ayi nile, ana ele anya n’aka ayi ka ayi to eto nime amam ihe nke Chineke, namuta ihe sitere na onwunwa nke ayi nahuta nime ndu. Na nka, ka Jisos buru ayi ihe nlere anya.  Odigh mgbe obula onwetara amam ihe nke zuru oke nke Chineke nke etinyere na ya kari nke ayi nwere.  Site na mgbe Jisos bu nwata, onato na amam ihe na n’ogologo (nka bu ntozu oke nke mo- tule ndi Efesos 4: 13) nato kwa namara nebe Chineke na madu no (Luk2: 52) nwatakiri ahu we neto, nesikwa ike na mo (Luk 2: 40).   Ama- okwu abua ndia negosiputa otito nke anu aru nke Kraist ya na ezi nhuta nke nbuli nke mo, usoro otito ya malitere na ya nime mo na nanu aru. O buru na” Okpara bu Chineke dika ozizi nke ndi Athanasia nezi maka “Ato nime otua” nka apugh idi nfe. Nime ogwugwu nke ndu Kraist, Okwetara na ya amatagh oge obibia nke ugbo abua, kari kwa nani Nna ya matara (Mak 13:32) Obu na mgbe ogbara aro iri na abua, Ona aju ndi oka iwu ajuju, oge nile ka ona amu ihe, ma nekwu kwa okwu maka ihe nile nke omatara site naka Nna ya.

Irube isi na ochicho nke Chineke bu ihe kwesiri ka ayi nile muta n’oge obula. Kraist onwe ya rubere isi ma je kwa ije n’ige nti n’ihe nke nna ya dika okpara obula kwasiri ime. Obu ezie na obu okpara na omutara ina nti (Nka bu ina Chineke nti) Ebe emesiri ya ka ozue oke (Izu oke nke mo) Owe gho nto ala nke nzoputa n’ihi nmehie nke otito nkemo ya (Ndi Hibru 5:8-9, ndi Filipai 2:7-8 Dika ihe atu, ndeputa nke otito nke mo ya mene ka otozue oke rukwa n’onwu ya nke obe. Kama “ Omere onwe ya ihe efu, ninara udi nke oru,  ewe me ya n’oyiyi ke madu, ebe ahuru ya ka odika madu n’oyiyi ya onweda- kwara onwe ya,we buru onye nana nti rue onwu bu onwu ke obe okwu ndia nakowa uzo Jisos jiri ga  n’iru n;ime ntozu nke mo ya, neme onwe ya ka odikari ala ru-kwa na ikpe-azu owe buru onye nana nti nime ochicho nke Chineke ka owe nwua n’obe. Otua, emere ya ka ozue oke we nagide ahuhu ya.

Obu ihe ama site na nka na Jisos aghaghi ime ka odo anya, site n’ike nke onwe ya me ka oburu onye ezi omume, ebe Chineke namanyegh ya n’uzo obula ime nka; nke ogara abu onye nwere aru di uzo abua.  Jisos huru ayi nanya nezie, we were ndu ya nye n’onwu nke obe n’ochicho nke onwe ya. Ihunanya kraist nebe ayi no kwesiri ibu ihe anasopuru oge nile ma oburu na Chineke manyere ya ka onwua onwu n’obe (Ndi Efesos 5:2, 25; kpuhe 1: 5, Ndi gal. 2:20) Oburu na Jisos bu-ru Chineke, ogaragh enwe ikike ma obu ochicho, ebe ozuru oke ma onwua  nobe. Ebe Jisos nwere ike ma obu ochicho, nka mere ka ayi nekele ya n’ihi ihuanya ya, ya na nmekorita nke onwe ayi na ya. Obu n’ihi nkwenye na ochicho obi nke Jisos iwere ndu ya nye, ka Chineke nwere onu nime ya. N’ihi nka ka Nnam nahum n’anya, n’ihi na mu onwem natogbo ndum------- Odigh onye obula nanapum ya, kama mu onwem natogbo ya n’onwem (Jon 10 :17, 18) Ebe omasiri Chineke banyere nrube isi nke Jisos bu ihe siri ike ime ka aghota ma Jisos bu Chineke nke nebi ndu na odidi nke madu dika ihe ama nke nweko nke udi aru nke nmehie nke madu (Matiu 3:17, 12: 18, 17: 5) Ihe ndeputa ndia nke Chineke nwere nebe nrube isi nke okpara ya di bu nmasi nke ochicho irube isi.

NKPA KRAIST DI MAKA NZOPUTA

N’ihi udi aru nke madu ya, Jisos nwere oria nta na ike ogwugwu, ya na oria nta ndi ozo dika ayi nenwe ihe nesote bu na, oburu na kraist anwugh n;obe, ogara anwu udi onwu ozo dika n;oge agadi ya. Onye n’ubochi nke anu aru ya, mgbe owe siri ikwa akwa siri ike na anya miri che ekpere na aririo n’iru onye ahu puru izoputaya n’onwu, mgbe anusi-kwa-ra olu ya n’ihi na oturu egwu Chineke (Ndi Hibru 5;7) ebe Kraist rioro Chineke aririo ka azoputa ya n’onwu negosiputa na odigh ihe obula puru ime ka Kraist buru Chineke. N’ihi na ayi matara na ebe emere ka Kraist si na ndi nwuru anwu bilie, ogagh anwu ozo, onwu abugh kwa onye nenwe ya ozo  (Ndi Rom 6:9)  N’oge nadigh anya, nka we mezue. 

Otutu ebe nime Akwukwo Abu oma bu amuma maka Jisos, ebe amaokwu ufodu site na Abu oma ka ekwu-kwara ya ozo N’agba ohu. Obu ihe bara uru ka echeputa, na otutu nime amaokwu ufodu sitere N’abu oma bu ihe banyere ya. Nkpa maka Chineke I zoputa Kraist n’oge ufodu ka egosiputara:--

Abu oma 91:11, 12 ka egosiputara ihe banyere Jisos na Matiu 4: 6 Abuoma  19:16 nebu amuma maka uzo Chineke ga eji nye Jisos nzoputa

“Site n’ubochi ndu di ogologo (Nka bu ndu ebigh ebi) ka M’geji me ka afo ju ya. M’geme kwa ka olekwasi nzoputam anya. Abu oma 69:21 na arutu aka maka nkpogide n’obe nke Kraist (Matiu 27:34); Abuoma nakowa echiche Kraist n’obe “Zoputam, Chineke (69:11) Biarue mkpuru obim nso, gbaputa ya” 69:18. Chineke, nzoputa gi getinyem n’ebe di elu 69:29..

Abu oma 89 bu nkowa maka nkwa Chineke nye Devid banyere Kraist.  Abu oma 89:26 bu amuma banyere Jisos.

“ Onye ahu gakpom, si Nnam ka I bu, Chinekem, na oke nkume nke  nzoputam.

Chineke nuru ariorio nke kraist rioro maka nzuputa. Anuru ariorio ya n’ihi udi mo nke anu aru ya “ ato nimeotu “ di (Ndi Hibru 5:7) Chineke mere ka kraist si n’onwu bilie, ma nya kwa ya otuto ime ka oghara inwu ozo bu isi okwu di na agba ohu nke Akwukwo nso.

-
Chineke nke nna ayi  ha mere ka Jisos si n’onwu bilie. Onye ahu ka Chineke were aka-nri ya welie elu ibu onye ndu na onye nzoputa (Olu ndi ozi 5: 30,31)

-
Chineke nke nna ayi ha nyere Okpara ya bu Jisos otuto, onye Chineke mere ka osi na ndi nwuru anwu bilie (Olu- ndi ozi 3:13, 15)

-
Jisos ka ka Chineke mere ka osi n’onwu bilie (Olu ndi ozi 2: 24, 32,33).

-
Jisos matara  nka nime onwe ya mgbe orioro Chineke ka onye ya otuto (Jon 17:5) tulee kwa nka na 13:32, 8: 54) Oburu na Jisos buri Chineke n’onwe ya ihe nkowa ndia nile agagh adi, ebe anahuta na Chineke enwegh ike inwu anwu. Jisos agaghri ario arioro ka azoputa ya ma oburu na obu Chineke. Ebe obu Chineke weliri Jisos elu, nka negosiputa idi elu nku nke Chineke karia ya, ya na ihe ndi negosi ihe puru iche nebe Jisos na Chineke di. Onwegh uzo obula geme ka kraist buru ezi Chineke  ebigh ebi, ma nwekwa udi aru abua-“ Chineke nke bu isi dika nwoke na madu” dika ihe ndeputa mbu nke iri ato na iteghte (39) nke ndi Church of England dere. Site na nkowa nke okwua, madu genwe nani ot’udi aru.  Ayi nekwenye site n’ihe ndia putara ihe na Kraist nwere nani udi aru nke madu.

8.5 NMEKO CHINEKE NA JISOS NWERE

Oburu na atule uzo Chineke jiri me ka Jisos si n’onwu bilie, nka geduga ayi iche uche udi nmeko di netiti Chineke na Jisos. Oburu na Chineke na Jisos ra nrata, Oburu na Chineke na Jisos n’adi ebigh ebi dika ozizi nke ato nimeotu’ negosi, olile anya ayi gara abu na nweko di netiti Chineke na Jisos ra nrata.  Ayi ahuwo otutu ihe ndi negosi na nka abugh ezi okwu. Udi nnweko di netiti Chineke na Kraist yiri udi nweko di n’etiti di  na nwunye. Onye isi nke madu bu Kraist, onye isi nke nwayi bu nwoke,ebe onye isi nke kraist bu Chineke (Ndi Kor:11:3). Ebe di bu isi nke nwanyi, otua ka Chineke ji buru isi nke Kraist, na agbanyegh na ha nwere otudi nke ebum n’uche dika kraist bu nke Chineke (1 Ndi Kor: 3: 23) dika nwanyi di n’okpuru di ya.

Anewere Chineke Nna dika Chineke nke Kraist.  Dika anakowa, Chineke bu Nna nke onye-new-ayi Jisos Kriast  (1Pita 1:3, Ndi Efesos 1:17) obuna mgbe Kraist rigoro n’elu igwe negosiputa nmekorita ha ugbua dika odiri n’oge nke ndu anu aru ya.  Ndi okwukwe nke Chineke ato nime otua Chi nesi arum aru uka si na mgbe anekwu okwu maka kraist idi ala kari Chineke bun’oge Kraist biri ndu n’uwa. Akwukwo ozi nke agba ohu ka edere mgbe otutu oge gara aga mgbe Kraist lasiri nelu- igwe, ma ot’ odi, ana ekwuputa Chineke dika Nna nke Kraist. Obuna Kraist n’onwe ya negosi Nna ya dika Chineke.

Nkpuhe bu akwukwo ikpe azu nke agba ohu nke edere ihe dika iri aro ato mgbe enyere kraist otuto, ya na n’irigo n’elu ya nekwu ihe banyere Chineke dika Nna na Chineke nke ya (Nkpughe 1:6) N’ime akwukwo nka ka Kraist, onye emere ka osi n’onwu bilie we nara otuto Chineke, wetara ozi oma nye ndi nile kwere ekwe. Ona ekwu ihe banyere” Ulo nso nke Chineke, aha Chinekem, aha obodo Chinekem- (Nkpuhe 3:12) nka negosi na Jisos neche echichi ugbua na Nna ya bu Chineke,  nihi nka, Jisos abugh Chineke.

 N’oge odi ndu nke anu aru, Jisos yiri Nna ya n’ot’ uzo ahu okwuru okwu maka ilakuru Nna ya na Nna unu, na Chinekem na Chineke unu Jon 20: 17 N’elu obe, Jisos ziputara odidi nke madu obu; Chinekem, Chinekem, obu n’ihi gini ka irapuru nani mu (Matiu 27: 46) Madu agagh enwe ike ighota okwu ndia ma oburu na obu Chineke kwuru ya n’onwe ya.  Ebe Jisos weresiri ikwa akwa siri ike na anya miri rio Chineke aririo negosiputa udi nmeko ha nwere (Ndi Hibru 5: 7; Luk 6: 12 Chineke enwegh ike irio onwe ya aririo, Obuna oge di ugbua, Kraist  nario Chineke aririo  banyere ayi (Ndi Rom 8:27) tulee 2 ndi-Kor, 3:18 

Ayi egosiputawo ugbua na nmekorita di netiti Kraist na Chineke n’oge Kraist no ndu nke anu aru ya n’oge nmalite na odigh ihe di iche n’ihe obu ugbua. Kriast nwere nebe Chineke ya, ma rio kwa ya aririo. Ot’ ihe ahu di obuna ugbua mgbe Kraist biliri n’onwu, ya na nrigo n’elu ya, N’oge Kraist biri ndu n’uwa, oburu oru nke Chineke (Olu -Ndi- Ozi 3; 13, 26, Aisia 42:1, 53;11 Oru neme ochicho nke onyenwe ya, odigh mgbe oru na nna ya uku ra nrata (Jon 13: 16) Kraist gosiri na ike ya sitere nebe Chineke no ma obugh nike nke onwe ya.  Mu onwem apugh ime ihe obula n’onwem kama ihe onye ziterem nacho (Jon 5: 30, 19).

NLEPU ANYA 27: Idi N’udi Nke Chineke

Jisos, obu ezie na odiri n’udi Chineke na mbu, ma ogugh ya n’ihe ogejidesi ike, bu ira ka Chineke kama omere onwe- ya ihe efu, n’inara udi nke oru (Ndi Filipai 2:5-11) Ana enwere ama okwu ndia dika aga ekwu na Jisos buri Chineke, ma n’oge omumu ya, owe gho madu, oburu na nka bu eziokwu, oputara na ihe ngosi nile nke ihe omumu nka asaa na nke asato gabu kwa ihe agakowa n’uzo ozo. Odoro anya na ot’ ama okwu nke Akwukwo nso enwegh ike ikwu ihe doro anya ma obu izi ezi ako na uche karia ihe ozizi na ihe odide dum nke Akwukwo nso.  Odi nkpa ihu na obu nani n’ebea ka enwere ike iche n’iru ka okowa ihe ahu nke furu efu nebe njiko nke ato nimeotu, uzo Jisos jiri nwogha onwe ya site na Chineke obu ma gho nwatakiri n’ime afo meri. Ihe nkowa ndi nesote nacho ka odo anya bu ihe okwu ndia bu. 

1.
Odi otutu nkpiri nkpi okwu ufodu nebe ihe ogugu nke “ato nimeotu” nke nagonari echiche nka.

(a) N’ihi nka, Chineke welikwara Jisos elu were kwa amara “ nye ya aha” (V.9) nezi na obugh Jisos weliri onwe ya kama obu Chineke weliri Jisos, odigh mgbe Jisos malitere ime nka tutu Chineke abia nyere ya aka n’oge nbilite n’onwu ya.

(b) Nrube isi nke Jisos rubere, ya na nbuli elu nke Chineke buliri ya bu ka enye Chineke otuto  (V.1) 

2.
Ihe odide nka kwesiri inye ezi ntule. Mgbe Pol nekwu okwu banyere Jisos,okwugh ya nejidegh ihe obula aka, kama onarutu aka n’echiche nke Jisos nime Filipai 2:5 di. N’ilaghachi azu nebe Akwukwo -Ndi -Filipai 1: 27 di, Pol nekwu maka nkpa odi bu echiche nke obi madu. Ahutara nka n’ime ama okwu ndia malitere n’isi nke abua. Ka unu we tukwasi uche unu n’ot’ ihe ahu, nwe kwa ot’ ihunaya ahu, n’enweko ot’ nkpuru obi, n’ot’uche, Unu nile notu notu elela ihe nke aka unu anya , Kama unu nile notu notu le kwa ihe nke madu ibe unu anya. Nweun uchea nime onwe unu nke di kwa nime kraist Jisos (ndi Filipai 2; 2-5) Pol nekwu okwu maka nkpa odi inwe uche dika nke Jisos, nke emere ka onwe obi di ume ala obuna iji luara ndi ozo olu ebere. Ama okwu ndinesote ndia nekwu maka obi ume ala nke Jisos gosiri, kama obugh ikwu okwu maka ngbanwe nke udi ya.

3. Jisos diri n’udi nke Chineke. Ayi egosiputawo nka site n’ime ihe omumu nke (8.3) asato nime ahiri nke ato na Jisos diri nudi nke madu, ma nka aputagh na Kriast nwere udi nke Mo.  Ndeputa nke Akwukwo nso n’asusu N.I.V. edegh ebea n’uzo kwesiri nghota. Obu ihe kwesiri ka aghota nke oma na ufodu ndi nede ihe nkowa nke Akwukwo nso site nebe eji asusu Greek de nacho uzo ogeji diri ha nfe iji kowa okwu ufodu site n’okwu ndi ha cheputara. Ndi Filipai 2:5-8 bu ezi ihe ngosi maka nka. Ma ot’ odi nka aputagh iweda olu ha ala. 

Udi nke ahu, nke nkeji okwu ufodu, nke anakpo (Greek morphe) n’asusu bekee enwegh ihe nmeko n’ebe ihe okike di nke ndi filipai2:7 nekwu maka kraist n’iwere udi nke oru. Ebe di nkpa n’udi nke oru adigh iche n’aru madu. N’inabata okwu ndia, enwere ike ikwu dika agasi na obu ezie na jisos zuru oke na onwere udi echiche dika nke Chineke ma ozubere  iwere udi nke oru. N’iga n’iru, Pol namanye  ayi ka ayi na kraist nweko ot’ udi n’onwu ya (ndi filipai 3:10) Okwesiri ka ayi na kraist nweko udi nke ogosiri n’onwu ya nke inwerw n’oge ahu, n’ihi na ayi nwere udi anu aru nke madu odigh ayi nkpa ka ayi gbanwe uzo nke echiche ayi ka ogabu na ayi genweta ezi ako na uche dika nke kraist nwere n’oge onwu ya.

Nkpuru okwu nka” morphe” nasusu greek putara oyiyi, udi ma obu ihe yiri ihe. Anekwu na madu nwere udi dika nke Chineke (2 Timoti 3:5) Ndi Gal 4;19 n’ekwu ihe banyere Kraist na odi ri n’udi nke ndi kwere- ekwe. N’ihi na onwere omume di nma, nwezi echiche dika nke Chineke, ma Jisos nori n’udi nke Chineke. Nihi nka, oputagh izu ori ka owe che, ma obu inwe echieche imara na ya bu ot’ onye ya na Chineke no. Odidi nke Akwukwo nso nke anakpo N.I.V. nwere nkowa di iche nime ahiri okwua nke nekwu na Jisos agugh ya n’ihe ogejidesi ike, bu ira ka Chineke.  Oburu na ihe odide akwukwo ahu di nma nke RSV nakwado, onaeziputa n’ozuzu na ozizi nke nekwu na Jisos buri Chineke bu okwu ugha. Dika ihe odide Akwukwo N,I,V; onwegh mgbe Jisos nwere echiche nke ya na Chineke ira nrata.  Omatara nke oma na ya onwe ya no n’okpuru Chineke, mara kwa na ya na chineke aragh nrata.

4.
Kraist agugh onwe ya n’ihe uku dika (R.V.) kwuru, dika amuma nke obe ya narutu aka nime Aisaia 53:12 Ogbapuru nkpuru- obi ya dika miri nye onwu. Oyikwasiri udi nke oru, ya na omume nke oru n’etiti ndi ozi ya.  (Jon 13:14) nke gosiputara onwe ya n’oge onwu ya n’elu obe (Matiu 20” 28) Aisaia 52; 14 buru amuma maka ahuhu nke kraist n’elu obe, le ka iru ya si buru ihe bibiri ebibi nke uku kari onye obula,udi aru ya kwa kari umu madu.Owedara onwe ya ala rue onwu, obu na onwu nke obe bu ihe putara na ndu ya na onwu ya, ma obugh n’oge omumu ya. Ayi egosiputawo ihe omume nka n’uzo oji metuta uche Jisos, idi nwayo ya nke anegosi ayi ka oburu ihe n’nomi. Ama okwu ndia aghagh ikwu ihe banyere ndu Jisos n’uwa, n’udi nke madu, ya na uzo oji rube isi ya, na agbanyegh udi ndu nke ya na Chineke itughari uche n’ebe nkpa ayi di.

5.
Oburu na Kraist bu Chineke n’udi ya, owe rapu ya ma yikwasi udi nke madu dika ndi okwukwe nke “ato nimeotu” n’ezi maka ebea, n’ihi nka, Jisos abugh Chineke mgbe ono n’uwa, kama ndi okwukwe nke ato nimeotu kwenyere na obu.. Nka negosi ekwegh ekwe, ya na nkowa nke madu dika ndi okwukwe nke ato nimeotu n’ezi.

6.
N’ikpe azu okwua bu “Idi n’udi nke Chimeke” Asusu Greek nakowa “idi” aputagh, ihe, ihe ahu bu site n’okike Olu ndi ozi 7.55 nekwu na Stifen juputara na mo nso. Ojuputara na mo nso n’oge ahu, ya na n’oge ufodu gara aga, ma obugh na ojuputara na mo nso na mgbe obula. Ima atu ndi ozo di na Luk 16:23, Olu ndi ozi 2:30, Ndi Gal.2”14 Kraist idi n’udi Chineke putara na odi-ri n’udi Chineke nechiche ya ma obugh na odi-ri n’udi ahu site n’oge mbu.

AJUJU : IHE OMUME NKE ASATO 

1. Akwukwo Nso ona ezi na Chineke bu ato nime otu?

2. Deputa ihe ato puru iche n’ebe Chineke na Jisos no.

3. Ole nke nezi nime ndia uzo Jisos si di iche n’ebe ayi no

a. Odigh mgbe omere nmehie

b. Obu ezi nwa Chineke huru n’anya.

c. Onwere ike mehiegh

d. Chineke manyere ya ka oburu onye ezi omume

4 N’ime ihe ndia, ole uzo Jisos ji yie Chineke?

a. Onwere udi Chineke na ndu ya nime uwa.

b. Onwere ezi ndu di ocha dika Chineke.

c. Omara ihe ri nne dika Chineke

d. Ya na Chineke ra nrata.

5.
Ole n’ime uzo ndia ka Jisos ji dika ayi?

a. Onwezuru onwunwa ayi nile ma kwa echichi  madu.

b. Omere nmehie mgbe obu nwata.

c. Ochoro nzoputa.

d. Onwere udi nke madu

6.
 Ole nke bu ezi okwu nime ndia?

a. Jisos nwere odidi zuru oke, ya na omume zuru oke.

b. Jisos nwere udi aru nke nmehie ma onwere omume zuru oke

c. Jisos bu Chineke n’onwe ya ma buru kwa madu.

d. Jisos nwere odidi nke Adam tutu ya emehie

7.  Odi mgbe odi nfe ka Jisos me nmehie?

